
II-Parlament japprova l-Faċilità għall-Irkupru u r-
Reżiljenza ta' EUR 672.5 biljun
 

L-akbar element importanti tal-pakkett ta' stimolu Next Generation EU 
EUR 672.5 biljun f'għotjiet u self biex jittaffew l-effetti tal-pandemija 
Il-fondi  se  jgħinu  oqsma  ewlenin  ta'  politika  bħat-tranżizzjoni  ekoloġika,
it‑trasformazzjoni  diġitali,  it-tħejjija  għall-kriżijiet  kif  ukoll  it-tfal  u  ż-żgħażagħ 
Ir-rispett għall-istat tad-dritt u l-valuri fundamentali tal-UE huma prerekwiżit għall-
finanzjament
 

Il-Parlament approva l-Faċilità għall-Irkupru u r-Reżiljenza, maħsuba biex tgħin lill-pajjiżi
tal-UE jindirizzaw l-effetti tal-pandemija tal-COVID-19.

Il-RRF ser jgħin fil-modernizzazzjoni tal-ekonomiji tal-UE u biex jagħmilhom aktar ekoloġiċi u nodfa

Ir-regolament dwar l-objettivi, il-finanzjament u r-regoli għall-aċċess għall-Faċilità għall‑Irkupru u
r-Reżiljenza (RRF) ġie adottat bi 582 vot favur, 40 kontra u 69 astensjoni. Il-RRF hija l-akbar
element importanti tal-pakkett ta' rkupru Next Generation EU ta' EUR 750 biljun.
 
Tnaqqis tal-effetti tal-pandemija 
 
EUR 672.5 biljun f'għotjiet u self se jkunu disponibbli għall-finanzjament ta' miżuri nazzjonali
maħsuba biex itaffu l-konsegwenzi ekonomiċi u soċjali tal-pandemija. Proġetti relatati li bdew fl-
1 ta' Frar 2020 jew wara jistgħu jiġu finanzjati wkoll mill-RRF. Il-finanzjament se jkun disponibbli
għal  tliet  snin u l-gvernijiet  tal-UE jistgħu jitolbu sa 13% ta'  prefinanzjament għall-pjanijiet
tagħhom ta'  rkupru u reżiljenza.
 
Eliġibbiltà għall-finanzjament
 
Biex ikunu eliġibbli għall-finanzjament, il-pjanijiet nazzjonali ta' rkupru u reżiljenza għandhom
jiffukaw fuq oqsma ta' politika ewlenin tal-UE - it-tranżizzjoni ekoloġika, li tinkludi l-bijodiversità,
it-trasformazzjoni diġitali, il-koeżjoni ekonomika u l-kompetittività, u l-koeżjoni soċjali u territorjali.
Huma wkoll eliġibbli għall-finanzjament dawk li jiffukaw fuq kif l-istituzzjonijiet jirreaġixxu għall-
kriżijiet u li jappoġawhom fit-tħejjija għalihom, kif ukoll il-politiki għat-tfal u ż-żgħażagħ, inklużi l-
edukazzjoni u l-ħiliet.
 
Kull pjan għandu jiddedika mill-inqas 37% tal-baġit tiegħu għall-klima u mill-inqas 20% għal
azzjonijiet diġitali. Għandu jkollhom impatt dejjiemi f'termini soċjali u ekonomiċi, jinkludu riformi
komprensivi u pakkett ta' investiment sod, u m'għandhomx jagħmlu ħsara sinifikanti lill-objettivi
ambjentali.
 
Ir-regolament jistipula wkoll li huma biss l-Istati Membri impenjati biex jirrispettaw l-istat tad-dritt
u l-valuri fundamentali tal-Unjoni Ewropea li jistgħu jirċievu flus mill-RRF.
 
Djalogu u trasparenza
 
Sabiex jiġi diskuss kif qed isir l-irkupru fl-UE u kif ġew implimentati l-miri u l-istadji importanti
mill-Istati  Membri,  il-Kummissjoni  Ewropea,  li  hija  responsabbli  għall-monitoraġġ  tal-
implimentazzjoni tal-RRF, tista'  tintalab tidher kull  xahrejn quddiem il-kumitati  rilevanti  tal-
Parlament. Il-Kummissjoni se tagħmel ukoll disponibbli għall-Istati Membri sistema integrata ta'
informazzjoni u monitoraġġ li tipprovdi informazzjoni paragunabbli dwar kif qed jintużaw il-fondi.
 
Il-passi li jmiss
 
Ladarba  l-Kunsill  ikun  adotta  formalment  ir-regolament,  dan  jid]ol  fis-seħħ  jum  wara  l-
publikazzjoni  tiegħu  fil-Ġurnal  Uffiċjali  tal-UE.

https://ec.europa.eu/info/strategy/recovery-plan-europe_mt

Profil tar-Rapporteur: Siegfried MUREŞAN (PPE, RO)
Profil tar-Rapporteur: Eider GARDIAZABAL RUBIAL (S&D, ES),
Profil tar-Rapporteur: Dragoș PÎSLARU (Renew, RO),
Il-finanzjament futur tal-Unjoni: il-QFP, ir-riżorsi proprji u n-Next Generation EU
Tabella Next Generation EU (paġna 5)
Materjal awdjoviżiv dwar il-RRF

Dorota KOLINSKA
Press Officer

(+32) 2 28 32787 (BXL)
(+33) 3 881 76725 (STR)
(+32) 498 98 32 80
dorota.kolinska@europarl.europa.eu
econ-press@europarl.europa.eu
@EP_Economics

Stqarrija

MT Servizz ta' l-Istampa, Direttorat Ġenerali għall-Komunikazzjoni
Parlament Ewropew - Spokesperson: Jaume Duch Guillot
Numru tas-'switchboard' (32-2) 28 33000

3 I 3

http://www.europarl.europa.eu/oeil/popups/ficheprocedure.do?reference=2020/0104(COD)&l=en
http://www.europarl.europa.eu/committees/mt/econ/home.html
http://www.europarl.europa.eu/committees/mt/budg/home.html
http://www.europarl.europa.eu/plenary/mt/texts-adopted.html
https://www.europarl.europa.eu/meps/mt/124802/SIEGFRIED_MURESAN/home
http://www.europarl.europa.eu/meps/mt/96991/EIDER_GARDIAZABAL+RUBIAL/home
http://www.europarl.europa.eu/meps/mt/197663/DRAGOS_PISLARU/home
http://www.europarl.europa.eu/thinktank/mt/document.html?reference=EPRS_ATA%282020%29652023
https://www.consilium.europa.eu/media/45116/210720-euco-final-conclusions-mt.pdf
https://multimedia.europarl.europa.eu/en/establishing-the-recovery-and-resilience-facility-extracts-from-the-debate-0902-statements-by-eider-gardiazabal-rubial-sd-es-siegfried-murean-epp-ro-and-drago-pslaru-renew-ro-co-rapporteurs-and-extracts-from-the-final-vote_I201998-V_v
https://twitter.com/EP_Economics

